
Euskal Herriko trikitixa eguna||Auntxa eta Kaxiano zendu dira

Trikitixa egunak eta omenaldia| [Shantu Festival Medemblik eta

|soinu ikastaroa

EUSKAL HERRIKO TRIKITIXA EGUNA

Aurten ere burutuko da Euskal Herriko trikiti
zale guztiak bildu nahi dituen Trikitixa Eguna.
Apirilak 21ean ospatuko da Zamudion,

10:30ak inguruan, Txorierriko
mankomunitateko Loiu, Lezama, Sondika, Derio
eta Zamudioko herriak alaitzen hasiko gara Euskal
Herri guztitik etorritako hainbat trikitixa eskoletako
partaideak, bertan kalejirak eginik.

13:30tarako guztiok bilduko gara Zamudioko
eliza aurrean eta karpa ingurura abiatuko gara,
bertan bazkaldu asmoz.

Menua:

- Lur sagarrak errioxar erara
- Erredondoa

- Tarta izozkiarekin

- Kafea

Egun honetaz baliaturik Txorierri inguruan bere
soinu kromatikoarekin hainbeste erromeri alaitu
dituen Legina eta bere laguntzaileak omendu nahi
dira.

Eta guzti honen ondoren Ene Bada taldeak
alaituko digu arratsaldea, nahiko dantza egiteko
aukera-izango dugularik,

Pasa den urteko Euskal Herriko Trikitixa Egunak
izan zuen arrakasta ikusita aurten ere Zamudio
aldera jende asko azalduko delakoan gaude.
Hortaz, bertan bazkaltzeko asmorik baduzue lehen
baitlehen izena ematea komeni da Euskal Herriko
Trikitixa Elkarteko bulegoan.

Telefonoa: 943-832828 edo 657 / 79.42.17

EHTE Allemendi 1, 20800 ZARAUTZ Tel.: 943 83 28 28
http:// trikitixaelkartea.org webmaster@trikitixaelkartea.org



Antonio Aranaga “Auntxa” trikitilaria abenduaren 13an hil zen 91 urte zituela.
Duela urte pare bat utzi zuen erabat soinua. Hamar urterekin erosi zuen bere
lehen soinua hogeita hamar pezetetan. Elgetaren eskolakoa zen Sakabirekin
batera, hala ere autodidakta ere bazen, Gipuzkoa eta Nafarroa aldean ibili zen
batez ere erromeriaz erromeria. Disko bat du grabaturik Iturbide pandero
jolearekin Urrestillako Trikitixa 1975, urtean.

Kaxiano Ibarguren Urtarrilaren 29an
hil zen 69 urte zituela. Kaxiano,
Lizartzako itsua, hainbat plaza eta
erromerietan ibili zen soinu handia
joaz. Bost disko atera zituen 1986tik
1996ra eta hauetan, Itsasontzi baten
edo Zorionak bezalako abestiak ditugu.
Soinu jole izateaz gain bertsolaria zen,
eta bertso doinu askoren sortzaile ere
bazen. ’

1. JUANITO MALTZETA:
NEGARREZ ABESTEN DUT

Juanito Garate “Maltzeta”ren hirugarren lana dugu Negarrez abesten dut. Lehengo
urteko otsailean grabatu eta azaroan atera zuen Elkar disketxearen Triki zigiluaren eskutik.
Cesar Ibarretxek grabatu eta nahastu du eta moldaketak lker Allurrenak dira. 14 kantaz
osatua dago. Musika dena Juanito Maltzetarena da bi kanta izan ezik. Hauek, Mamen
alabak sortuak dira. Juanito Maltzeta Azkoitian jaio zen 1924an eta hamasei urterekin hasi
zen soinua jotzen. Euskal Herriko hainbat erromeria eta festa pasa ditu Juanitok soinua
ioaz.dPandero jole askorekin ibilia da, baina azken urteetan, bere alaba Mamenen laguntza
izan du.

2. UR GABE:
HI BIZI HADI

Urgaberen bigarren lana dugu Otsailaren 27an aurkeztutakoa. 2002ko urtarrilean grabatu
zuten Elkar estudioan Jean Phocas-ek grabatu eta nahastua, 12 kantaz osatua dago. Taldeko
partaideak hauek dira: Jose Agustin Barandiaran: trikitixa eta ahotsa; Ainara Arrizabalaga:
randeroa, gitarra eta ahotsak; Mikel Romero: gitarrak; Kike Mora: baxua; Kepa Calvo:
dateria.

3. MAIXA:
SENTITZEN NAIZ

Maixa eta Ixiar taldea desagertu ondoren Maixa Lizarribarrek bere lehen lana kaleratuko
du bakarka 12 abestiz osatua dago eta produkzioaren arduraduna Triku izan da. Martxoaren
erdialdean aurkeztuko dute eta gure hurrengo alean emango dizuegu horren berri.







